
Dikjarazzjoni bil-miktub dwar it-titjib tas-sitwazzjoni tad-drittijiet tal-bniedem tal-
Kurdi Iranjani

Il-Parlament Ewropew,

– wara li kkunsidra l-komunikazzjoni tal-Kummissjoni tas-7 ta’ Frar 2001 lill-Kunsill u lill-
Parlament Ewropew dwar ‘Ir-relazzjonijiet tal-UE mar-Repubblika Iżlamika tal-Iran’ 
(COM(2001)71 finali),

– wara li kkunsidra r-Riżoluzzjoni tal-Parlament Ewropew dwar ir-Rapport Annwali dwar 
id-Drittijiet tal-Bniedem fid-Dinja tal-2004 u l-politika tal-UE dwar il-kwistjoni 
(2004/2151(INI)), Paragrafu 31,

– wara li kkunsidra r-Riżoluzzjoni tal-Parlament Ewropew tat-13 ta’ Jannar 2005 dwar l-
Iran (P6_TA(2005)0011), u b'mod partikolari l-Paragrafu 5 li jsejjaħ għall-protezzjoni tal-
minoranzi reliġjużi,

– wara li kkunsidra l-Artikolu 116 tar-Regoli ta' Proċedura tiegħu,

A. Jistieden lill-Kunsill, lill-Kummissjoni u lill-Istati Membri sabiex jiġġustifikaw id-
deċiżjonijiet tagħhom fil-komunikazzjonijiet kollha tagħhom mal-Gvern Iranjan: 

(a) li għandu jippermetti wkoll il-lingwa Kurda fl-iskejjel pubbliċi bħala mezz ta' 
istruzzjoni;

(b) li għandu jippermetti partiti politiċi Kurdi u l-elezzjoni ta’ kandidati Kurdi għall-
postijiet kollha, u għandhom jipprovdu għal rappreżentanti Kurdi li jkollhom aċċess 
għal postijiet u pożizzjonijiet fil-livelli kollha tal-gvern u tal-amministrazzjoni;

(c) li għandu jipproteġi d-drittijiet ekonomiċi tal-popolazzjoni Kurda, inkluż id-dritt 
tagħhom għall-kummerċ u l-investiment liberu, u għandu jħejji għar-rikostruzzjoni tal-
infrastruttura fir-reġjuni li ġarrbu ħsara bil-gwerra;

(d)li għandu jiggarantixxi l-popolazzjoni Kurda aċċess għal-livelli kollha ta' edukazzjoni u 
taħriġ;

1. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kunsill, lill-Kummissjoni u lill-parlamenti u lill-gvernijiet tal-
Istati Membri.


